
వాసిష్ఠరామాయణము










		
బిడుగుకంటెఁ జాల బెడిద మగుచుఁ

దృష్ణ పేచిన్ మిగుల దీవ్ర మై సతతంబు

హృదయముల వసించి యేర్చు ననఘ.

	క.	
మేరుసమానుని నైనను

శూరోత్తము నైనఁ దృష్ణ సోఁకిన యేనిన్

జీరికిఁ గైకొన రెవ్వరు

నారయ నది దొఱఁగినతఁడె యధికుం డెందున్.

	వ.	
మఱియు శరీరం బెట్టి దనిన.



	 





	చ.	
గురుతర శల్యసంగతము గుర్వగుమాంసవిలేపనంబు పె

న్నరములప్రోక చర్మపరిణద్ధము శోణితమజ్జపూయమం

దిరము వికారధర్మి యగుదేహము రోగనిధానగేహ మౌఁ

బురుషవరేణ్య యీ చెనఁటిబొందుల కేమిసుఖంబు సెప్పుమా.

	గీ.	
ముదిమికాల మైన ముదిమియుఁ బొడసూపు,

మరణకాల మైన మరణ మొదవు,

పేదవాని కైన పృథివీపతికి నైన

సమమ దేహములకు సహజ మిదియ.

	గీ.	
ఘనతటిల్లతికలు గంధర్వనగరంబు

లభ్రపంక్తు లట్ల యస్థిరంబు

లై విశీర్ణశాల లగుశరీరంబుల

విశ్వసించువారు వెడఁగు లనఘ.

	సీ.	
ఆశాసమావృతి, యతిశక్తిహీనత,

        జాడ్యంబు, దైన్యంబు, చపలతయును,

మాటాడ నేరమి, మాటపొం దెఱుఁగమి,

        యిది పాము త్రా డని యెఱుక లేమి,

మూత్రపురీషసంప్లుతగాత్రుఁ డై యుంట,

